
2017-2020 йилларда мамлакатнинг уч ҳудудида постасфиктик ҳолатлар бўйича ўтказилган суд-тиббий 

экспертизалари материаллари таҳлил қилинди. Улар жами тирик шахслар экспертизаларининг 0,31%ини таш-

кил этган. Жабрланганларнинг 42,5%ини аѐллар ташкил қилган ва улар асосан 19-39 ѐш оралиғида бўлган. 

Аѐллар эркакларга нисбатан кўпроқ юмшоқ материалдан тайѐрланган сиртмоқдан фойдаланган. Ҳушни 

йўқотиш ҳолатлари аѐлларда кўпроқ кузатилган, аммо эркакларда узоқроқ муддатга ҳушини йўқотганларнинг 

улуши каттароқ бўлган. Айни пайтда турли жинс вакилларида асфиктик таъсир давомийлиги, талвасалар, суб-

конъюнктивал экхимозлар, амнезиянинг кузатилиши ҳамда чуқур даражали команинг ривожланиши бўйича 

сезиларли фарқ аниқланмади. 

 

ГЕНДЕРНЫЕ АСПЕКТЫ ПОСТАСФИКТИЧЕСКИХ СОСТОЯНИЙ 

З. А. Гиясов, С. А. Ҳакимов 

Ташкентская медицинская академия, Ташкент, Узбекистан 

Проанализированы материалы судебно-медицинских экспертиз по поводу постасфиктических состоя-

ний, проведенные в трех регионах страны в 2017-2020 годах. Данные случаи составили 0,31% от всех экспер-

тиз живых лиц. 42,5% пострадавших были женского пола и они в основном были в возрасте 19-39 лет. Жен-

щины чаще чем мужчины использовали петлю из мягких материалов. Потеря сознания чаще наблюдалась у 

женщин, однако случаи длительной утраты сознания больше отмечены у мужчин. Вместе с тем длительность 

асфиктического воздействия, наличие субконьюнктивальных экхимозов, развитие судорог, амнезии и глубо-

кой степени комы у мужчин и женщин существенно не отличались. 

 

GENDER DIMENSIONS OF POST-ASPHYXIATING CONDITIONS 

Z. A. Giyasov, S. A. Khakimov 

Tashkent medical academy, Tashkent, Uzbekistan 

The materials of forensic medical examinations regarding post-asphytic conditions, carried out in three regions 

of the country in 2017-2020, were analyzed. These cases amounted to 0.31% of all examinations of living persons. 

42.5% of the victims were female and they were mostly aged 19-39 years. Women were more likely than men to use a 

loop of soft materials. Loss of consciousness was more common in women, but cases of prolonged loss of conscious-

ness are more noted in men. At the same time, the duration of asphyxitic exposure, the presence of subconjunctival 

ecchymoses, the development of seizures, amnesia and a deep degree of coma in men and women did not differ signif-

icantly. 

Сўнгги даврда ижтимоий ҳаѐтнинг барча жабҳаларида гендер тенгликни таъминлаш, 

гендер зўравонликнинг олдини олиш масалалари долзарб тус олмоқда. Бинобарин, ушбу 

муаммонинг ечимида айни пайтда бу борада мавжуд вазиятни ўрганиш муҳим ўрин тутади. 

Шу сабабли махсус адабиѐтда ҳар хил соҳаларда мазкур масалага бағишланган илмий 

тадқиқотлар кўп [2,8,9,10]. 

Амалдаги қонун-тартибга биноан турли кўринишдаги ижтимоий низолар оқибатида 

рўй берадиган нохуш ҳолатларда инсон соғлиғи ва ҳаѐтига етказилган зиѐн суд-тиббий экс-

пертиза предмети ҳисобланади. Булар қаторига кислород етишмовчилиги натижасида 

соғлиқнинг бузилиши ва ўлим ҳолатлари ҳам киради. Суд-тиббий экспертиза материаллари 

бўйича нолетал асфиксиянинг турли жиҳатлари, хусусан постасфиктик ҳолатларнинг ген-

дер хусусиятлари тадқиқотчилар томонидан етарли даражада ўрганилмаган [1,6,7].  

Тадқиқот мақсади – суд-тиббий экспертиза материаллари бўйича тугалланмаган ас-

фиксия ҳолатларининг гендер хусусиятларини ўрганишдир. 

Тадқиқот объектлари ва усуллари. 2017-2020 йилларда мамлакатнинг уч ҳудудида 

(Андижон, Фарғона вилояти ва Тошкент шаҳри) постасфиктик ҳолатлар бўйича ўтказилган 

тирик шахслар экспертизалари материаллари таҳлил қилинди.  

Ушбу даврда мазкур турдаги 456 экспертиза ўтказилган бўлиб, улар жами тирик шах-

слар экспертизасининг 0,31%ини ташкил этди. Барча ҳолатлар бўйича суд-тиббий эксперти-

за материалларидан, тақдим этилган тиббий ҳужжатлардан воқеа тафсилотлари, ҳодиса со-

дир бўлган жой ва вақт, асфиктик таъсир тури, хусусиятлари ва давомийлиги, постасфиктик 

ҳолатнинг клиник кечуви, кўрсатилагн тиббий ѐрдам, жабрланганларда аниқланган тан жа-

роҳатлари ва бошқа ўзгаришлар, экспертиза жараѐнида ўтказилган клиницист мутахас-

сисларнинг консультациялари маълумотлари, тан жароҳатларининг оғирлик даражасини 

суд-тиббий аниқлашда қўлланилган мезонлар атрофлича ўрганилди. Ҳар бир ҳолат бўйича 

30 га яқин белги сақлаган махсус карталар тўлдирилди. Белгилар рақамлаштирилиб, стати-

стик ишлов учун маълумотлар базаси яратилди. Тадқиқот натижаларига махсус компьютер 

дастури ѐрдамида статистик ишлов берилди. 

Тадқиқот натижалари. Таҳлил йилларида уч ҳудуд суд-тиббий экспертиза муассаса-

лари асфиктик таъсир билан боғлиқ тирик шахслар ва мурдалар экспертизасининг нисбати 

ўртача 1:6,6га тенг бўлган ва бу кўрсаткич ҳудудлар, йиллар кесимида анча (1:3,4дан 

1:13,3гача) фарқланган.  

Аѐллар жабрланганларнинг 42,5%ини ташкил этган. Уларнинг тўртдан уч қисмига 

яқини 19-39 ѐшлар (74,2%) оралиғида бўлган. Эркакларда бу кўрсаткич 58,1% бўлган.  

Ёш гуруҳлари кесимида 19-29 ѐшлиларнинг 52,6% аѐллар бўлган бўлса, 15 ѐшгача 

ҳамда 50 ва ундан катта ѐшдагилар гуруҳида аѐлларнинг улуши анча паст бўлган (тегишли 

тарзда 9,5% ва 13,2%) (расм 1). 

Оригинальная статья 

1 расм. Турли жинс вакиллари ѐш гуруҳлари бўйича. 

Воқеа тафсилотлари бўйича барча ҳолатлар странгуляцион асфиксия билан боғлиқ 

бўлиб, 84,0%да осилиш, 15,6% қўл билан бўғиш ва 2 ҳолатда сиртмоқ билан бўғиш куза-

тилган. Бу масалада жинс вакиллари кесимида сезиларли фарқ аниқланмади. 

Ҳодисаларнинг аксариятида (84,4%) бўйиннинг странгуляцияси сиртмоқ билан амалга 

оширилган. Экспертиза материаллари бўйича сиртмоқ қўлланилган ҳолатларнинг 67,3%да у 

ярим қаттиқ, 27,6%да – юмшоқ, 5,1%да - қаттиқ материалдан тайѐрланган. Бу борада турли 

жинс вакилларида сезиларли даражада фарқ аниқланди. Хусусан, аѐлларнинг 40,3% ида 

сиртмоқ юмшоқ материалдан тайѐрланган бўлса, эркакларда бу кўрсаткич 18,3%га тенг 

бўлган (расм 2). 

Тугалланмаган асфиксия ҳолатларида кузатиладиган патология ўзгаришларнинг 

кўлами, оғирлик даражаси бошқа омиллар билан бир қаторда асфиктик таъсирнинг даво-

мийлиги билан боғлиқ.  

Таҳлил жараѐнида бу ҳақида маълумотлар турли манбалардан (тиббий ҳужжатлар, 

эксперт кўригида жабрланган ва уларнинг яқинлари) олинди. Таҳлил натижаларига кўра 

20,1% ҳолатда асфиктик таъсир 30 секундгача, 22,7%да – 31-60 секунд, 57,2%да - бир ми-

нутдан ортиқ давом этган. Бу борада эркаклар ва аѐллар ўртасида жиддий фарқ бўлмаган. 

Жабрланганларнинг 93,0% ҳодисадан сўнг тиббий ѐрдамга мурожаат қилган, уларнинг 

84,2 стационар шароитида даволанган. Жами стационар даволанганларнинг 62,3%и - 2-7 

кун, 26,0%и ундан узоқроқ муддат даволанган. Қолган жабрланганлар стационарда 24 соат-

гача бўлган. Жинс кесимида бир суткагача даволанганлар аѐллар кўрсаткичи (9,1%) 

эркакларга (13,6%) нисбатан кичикроқ, 8 кун ва ундан кўпроқ стационар даволанганлар ак-

синча бирмунча каттароқ бўлган (тегишли тарзда 27,4% ва 25,0%). 

Постасфиктик ҳолатларда тан жароҳатларининг оғирлик даражасини суд-тиббий 

баҳолашда бош мия фаолиятининг бузилиши билан боғлиқ аломатларга алоҳида эътибор 

қаратилади. Хусусан, бундай белгилар қаторига жабрланганларда ҳушнинг бузилиши, амне-

зия, турли тусдаги талвасаларнинг кузатилиши киради. Таҳлил натижаларига жабрланган-

2 расм. Эркак ва аѐлларда сиртмоқ материалининг турлари. 

3 расм. Турли жинс вакилларида ҳушни йўқотиш давомийлиги. 

ларнинг 75,7%и асфиктик таъсир-

дан сўнг турли муддатга ҳушини 

йўқотган. Аѐлларда бу кўрсаткич 

– 81,4%га, эркакларда – 71,4%га 

тенг бўлган. Аѐлларнинг ярмидан 

кўпроғи (55,1%), эркакларнинг 

40,1% ҳушини бир суткагача 

йўқотган.  

Айни пайтда ҳушнинг 

узоқроқ муддатга йўқотилиши 

эркакларда кўпроқ аниқланган. 

(расм 3). 

Тиббий ҳужжатлар ва экс-

перт кўриги маълумотлари бўйи-

ча жабрланганларнинг 58,1%ида 

тоник, тоник-клоник талвасалар, 

Оригинальная статья 

55,7%ида -*асосан ретроград тусга эга амнезия, кўз олмаси ва қовоқларнинг шиллиқ қавати-

га турли ўлчамдаги қон қуйилишлар аниқланган. Мазкур белгиларнинг кузатилиши турли 

жинс вакиллари кесимида сезиларли даражада фарқланмаган. 

Жами кузатувларнинг 50,9%ида жабрланганларда II – III даражали кома қайд этилган 

бўлиб, бу ҳолатларда ҳаѐт учун хавф аломатига кўра оғир тан жароҳатлари аниқланган. 

Қолган ҳолатларда тан жароҳатларининг оғирлик даражасини аниқлашда соғлиқни бузили-

ши давомийлитги мезонидан фойдаланилган. Бу масалада ҳам эркаклар ва аѐллар ўртасида 

ишончли даражадаги фарқ бўлмаган. 

Текширув натижаларининг муҳокамаси. Жаҳон соғлиқни сақлаш ташкилоти маълу-

мотлари бўйича ўзини ўлдиришга уриниш ҳолатлари ўлим билан тугаган ҳолатларга нисба-

тан 20 марта кўпроқ кузатилади [3]. Айни пайтда тадқиқотчилар томонидан ўзини осиш су-

ициднинг энг кўп тарқалган усулларидан бири эканлиги таъкидланган. Суд-тиббий экспер-

тиза материаллари бўйича аксинча механик асфиксиядан ўлим нолетал асфиксия ҳолатлари-

га нисбатан ўртача 6-7 марта кўп кузатилган. Мазкур вазият тугалланмаган асфиксия ҳо-

латларининг турли сабаблар бўйича (фуқаролар томонидан ҳодисани яшириш, ошкор қил-

маслик, ҳуқуқни муҳофаза этувчи идораларга хабар бермаслик ва бошқа) суд-тиббий экс-

пертиза билан нотўлиқ қамровидан далолат беради [4]. 

Экспертиза материаллари бўйича постасфиктик ҳолатларнинг 42,5%и аѐлларнинг ҳис-

сасига тўғри келган ва уларнинг аксарияти (74,2%) 19-39 ѐш оралиғида бўлган. шахслар гу-

руҳида аѐлларнинг улуши сезиларли даражада паст бўлган. Жами ҳолатларнинг 67,3%да 

сиртмоқ ярим қаттиқ, 27,6%да – юмшоқ, 5,1%да - қаттиқ материалдан тайѐрланган бўлиб, 

аѐлларда юмшоқ материалдан тайѐрланган сиртмоқ эркакларга нисбатан кўпроқ кузатилган. 

Асфиктик таъсир натижасида аѐлларнинг эркакларга нисбатан кўпроқ қисми ҳушини 

йўқотган ва уларнинг ярмидан ортиғида ҳушни йўқотиш давомийлиги бир суткагача 

бўлган. Айни пайтда эркакларда узоқроқ муддатга (бир суткадан ортиқ) ҳушини йўқотган-

ларнинг улуши каттароқ бўлган. 

Кузатувларнинг 93,0%ида жабрланганлар ҳодисадан сўнг тиббий ѐрдамга мурожаат 

қилган ва аксарияти стационар шароитда даволанган. Аѐлларда узоқроқ муддат даволанган-

ларнинг улуши бироз кўпроқ бўлган. 

Таҳлил натижалари биноан турли жинс вакилларида асфиктик таъсир давомийлиги, 

жабрланганларда тоник, тоник-клоник талвасаларнинг, амнезиянинг кузатилиши, субконъ-

юнктивал экхимозларнинг аниқланиши, чуқур кома ривожданишида сезиларли даражада 

фарқ қайд этилмаган. Олинган маълумотлар постасфиктик ҳолатлар бўйича ўтказилган 

бошқа тадқиқотлар натижаларига асосан мос келади [1,5]. 

Постасфиктик ҳолатларда ўтказилган суд-тиббий экспертиза материалларининг таҳли-

ли натижалари бўйича қуйидаги хулосаларга келиш мумкин: 

1. Тугалланмаган асфиксия ҳолатларида жабрланганларнинг 42,5%ини аѐллар ташкил 

қилган ва улар асосан 19-39 ѐш оралиғида бўлган. Бошқа ѐш гуруҳларида аѐлларнинг 

улуши анча пастроқ бўлган. 

2. Аѐллар эркакларга нисбатан кўпроқ ҳолатларда юмшоқ материалдан сиртмоқдан фойда-

ланган. 

3. Ҳушни йўқотиш ҳолатлари аѐлларда кўпроқ кузатилган ва уларнинг ярмидан ортиғида 

ҳушсизлик даврининг давомийлиги бир суткагача бўлган. Эркакларда узоқроқ муддатга 

ҳушини йўқотганларнинг улуши каттароқ бўлган. 

4. Асфиктик таъсир давомийлиги, талвасалар, субконъюнктивал экхимозлар, амнезия куза-

тилиши ҳамда чуқур даражали команинг ривожланиши бўйича турли жинс вакиллари 

орасида сезиларли фарқ аниқланмади. 

